
ᓴᕿᔪᖅ ᓄᓇᓕᓐᓂ ᐱᒍᑦᔨᕕᖕᖑᓯᒪᓕᕐᑐᖅ ᐃᓘᓐᓈᒍᑦ 

 
ᑰᑦᔪᐊᒥᑦ, ᓄᕕᒻᐸ 7, 2023 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᑦᓱᑎᒃ ᑐᓴᕐᑕᐅᑎᑦᓯᒍᒪᕗᑦ ᓴᕿᔪᓕᕆᓂᖅ 

ᐃᓘᓐᓈᒍᑦ ᐱᓇᓱᕝᕕᖑᕐᓯᒪᓕᕐᒪᑦ. ᓴᕿᔪᖅ ᐊᓪᓚᑕᐅᓯᒪᒍᑎᖃᓕᕐᑐᖅ ᖄᖏᕐᓂᑯᓕᐅᕐᑎᓴᔭᐅᒐᓂ, 

ᐊᐅᓚᑦᓯᕙᓪᓕᐊᒋᐊᒥᓪᓗ ᐊᑐᐃᓐᓇᐅᓕᕐᓱᑎᒃ.  
 
“ᓴᕿᔪᖅ ᐱᒋᐊᕐᓯᒪᔪᖅ 2014-ᒥ ᓯᕗᓂᑦᓴᓕᐅᕐᓯᒪᑦᓱᓂ ᖃᐅᔨᒪᔭᐅᑎᑦᓯᒋᐊᖃᕐᓂᒥᒃ ᐃᓕᕐᖁᓯᑎᒍᑦ 
ᒪᒥᑉᐸᓕᐊᒋᐊᖃᕐᓂᒥᒃ ᓄᓇᕕᒻᒥ ᓄᓇᓕᓐᓂ ᐱᒍᑦᔨᖃᑦᑕᓗᑎᒃ ᐃᓄᐃᑦ ᐱᕐᖁᓯᑐᖃᖓᑎᒍᑦ ᐃᓕᕐᖁᓯᖓᑎᒍᓪᓗ. 
ᑕᒪᑐᒪ ᐱᒋᐊᕐᓂᖃᑦᓯᐊᓚᕿᓯᒪᔪᖅ ᓄᓇᓕᓐᓃᑐᑦ ᐃᓚᐅᑦᓯᐊᓯᒪᓂᖏᓐᓄᑦ ᑲᓇᑕᒥᐅᓪᓗ ᐱᓇᓱᖃᑎᕗᑦ. 
ᐅᐱᒍᓱᓪᓚᕆᑉᐳᒍᑦ ᐱᕙᓪᓕᐊᔭᐅᓯᒪᓂᖓᓂᒃ ᑕᒪᒃᑯᐊ ᐱᒍᑦᔨᐅᑏᑦ ᓄᓇᓕᓐᓄᓗ ᐱᕙᓪᓕᖁᑎᐅᓕᕐᓱᑎᒃ,” 
ᐅᖃᕐᑐᕕᓂᖅ ᔨᐊᓂᕗ ᒪᓂᒃ-ᒍᐊᑦᑭᓐᔅ, ᑲᒪᔨᒻᒪᕆᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ.        
 
“ᐅᐱᒍᓱᑉᐳᒍᑦ ᓴᕿᔪᖅ ᐱᓇᓱᕝᕕᐅᓕᕐᒪᑦ ᐃᓄᓐᓄᑦ, ᐃᓄᓐᓂᒃ ᐱᒍᑦᔨᕕᑦᓴᐅᓱᓂ ᑐᓂᒪᓂᑦᑎᓂᓪᓗ 
ᓄᑕᐅᓯᓕᕐᑎᕆᒋᐊᕐᓯᒪᓕᕐᓱᑕ ᓴᐳᑦᔨᓯᒪᓂᐊᕐᓂᑎᓐᓂᒃ ᓯᕗᓂᑦᓴᓕᐊᕆᓯᒪᔭᖏᓐᓂᒃ, “ᐅᖃᕆᐊᓪᓚᑐᕕᓂᖅ” ᔨᐊᓂᕗ. 
ᑕᒪᓐᓇ ᑐᓂᒪᓂᕗᑦ ᐊᑦᔨᒌᖕᖏᑐᑎᒍᑦ ᐱᓇᓱᐊᖃᑦᑕᓚᖓᔭᕗᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐱᒍᑦᔨᐅᑎᖏᓐᓂᒃ 
ᐊᑐᖃᑦᑕᒥᓗᑕ ᐊᕐᕌᒍᑕᒫᕐᑕᑐᓂᓪᓗ ᑮᓇᐅᔭᖃᕐᑎᑕᐅᖃᑦᑕᓗᑕ. ᑐᖅᑲᑕᕐᕕᑯᑦ ᐃᕐᖃᑐᐃᓂᓕᕆᓂᕐᒧᑦ, ᑯᐯᒃᒥ 
ᐃᓗᓯᓕᕆᓂᕐᒥᒃ ᐱᒍᑦᔨᓂᕐᓄᑦ ᑐᕐᖃᑕᕐᕕᑯᑦ, ᑐᕐᖃᑕᕐᕕᑯᑦ ᓇᐅᓕᒫᑦ ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ ᐅᑯᐊᓗ, ᐊᒻᒪᓗ 
ᑐᕐᖃᑕᕐᕕᒃ ᓇᐅᓕᒫᑦ ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ ᑲᓇᑕᒥ ᑮᓇᐅᔭᖃᕐᑎᓯᖃᑕᐅᖃᑦᑕᓛᕐᒥᑎᓪᓗᒋᑦ ᑖᑦᓱᒥᖓ 
ᓄᑖᒥᒃ ᐱᓇᓱᕝᕕᖑᓛᕐᑐᒥᒃ.    
 
 
ᓴᕿᔪᖅ ᑕᒐᑕᒐ 44-ᓂᒃ ᐱᓇᓱᑦᑎᓖᑦ, 37-ᒍᑎᓪᓗᒋᑦ ᐃᓄᑐᐃᓐᓀᑦ, ᐱᖓᓱᐃᓂ ᐱᓇᓱᕝᕕᓂ. 
ᓯᕗᓪᓕᐅᔨᒐᑦᓴᓕᐊᒍᓯᒪᔪᓄᑦ ᐊᕐᕌᒍᓄᑦ ᒪᕐᕉᓄᑦ ᐃᓚᖃᕐᐳᑦ ᐊᑕᐅᓯᐅᓕᖓᑎᓂᐊᕐᓗᒋᑦ ᐱᒍᑦᔨᐅᔪᑦ ᑕᒐᑕᒐ, 
ᐱᒋᐅᕐᓴᑎᑦᓯᖃᑦᑕᓂᐊᕐᓗᑕ ᐱᓇᓱᑦᑎᓂᒃ, ᐃᓄᑐᐃᓐᓇᓂᓪᓗ ᓯᕗᓕᕐᑎᓯᔨᖃᕐᓂᐊᓗᑕ. ᓴᕿᔪᖅ 
ᐃᒻᒥᓂᕿᒍᓐᓇᓯᕙᓪᓕᐊᓂᕐᒥᓄᑦ ᓯᕗᓪᓕᐹᒥᒃ ᐊᕐᕌᒍᑕᒫᕐᓯᐅᑎᒥᓂᒃ ᑲᑎᒪᓂᒻᒪᕆᖃᕈᒪᓛᕐᑐᖅ ᓯᕗᓪᓗᐹᒥᓪᓗ 
ᓂᕈᐊᕐᓂᖃᕐᓗᓂ ᑲᑎᒪᔨᑦᓴᒥᓂᒃ, ᓄᕕᒻᐸ 29-ᒥ.   
 
ᓴᕿᔪᓕᕆᓂᖅ 
ᐱᒋᐊᕐᑎᑕᐅᓯᒪᑦᓱᓂ 2014-ᒥ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓄᑦ ᓄᓇᓕᓕᒫᓂᓪᓗ ᐱᓇᓱᖃᑎᖏᓐᓄᑦ ᑲᓇᑕᒥᓪᓗ 
ᐱᓇᓱᖃᑎᖏᓐᓄᑦ, ᓴᕿᔪᖅ ᓯᕗᓂᑦᓴᓕᐅᕈᑎᖃᕐᓯᒪᕗᖅ ᖃᐅᔨᒪᑎᑦᓯᔨᐅᓂᐊᕐᓗᓂ ᐃᓄᐃᑦ ᐃᓕᕐᖁᓯᖓᑎᒍᑦ 
ᒪᒥᑉᐸᓕᐊᒍᓐᓇᓂᕐᒥᒃ ᓄᓇᕕᒻᒥ ᓄᓇᓕᓐᓂ ᐱᓇᓱᐊᖃᑕᐅᓗᑎᒃ ᐃᓄᑐᐃᓐᓀᑦ ᐱᓪᓚᕆᖁᑎᖏᑦ ᐱᕐᖁᓯᑐᖃᖏᓪᓗ 
ᑐᖕᖓᕕᒋᓗᒋᑦ.  
 
ᓴᕿᔪᖅ ᐃᑯᓪᓚᑎᑦᓯᒐᓱᐊᕈᓯᕐᓂᒃ ᐱᓇᓱᐊᕐᕕᐅᓲᒍᒋᕗᖅ, ᐱᒋᐊᕐᑎᓯᓲᒍᑦᓱᓂ ᐃᓅᑦᓯᐊᕋᓱᐊᕈᑎᑦᓴᓂᒃ 
ᑫᓪᓚᑐᐃᒍᑎᑦᓴᓂᒃ, ᓱᒐᑦᓴᖃᕐᑎᓯᕕᐅᓲᒍᑦᓱᓂᓗ ᐅᕕᒐᕐᑐᐃᑦ ᐃᒻᒥᓂᒃ ᐱᓪᓚᕆᐅᑎᑦᓯᒋᐊᕈᑎᑦᓴᖏᓐᓂᒃ, 
ᓴᐳᑦᔨᓯᒪᓂᖃᕐᓱᓂᓗ ᐃᓄᑐᐃᓐᓀᑦ ᐃᓕᕐᖁᓯᖓᑕ ᓄᓇᓕᒥᓪᓗ ᐱᓪᓚᕆᖁᑎᒋᔭᐅᔪᑦ ᑐᓴᐅᒪᔭᐅᒍᑎᑦᓴᖏᓐᓂᒃ. 
ᑲᒪᒍᑎᑦᓴᖃᕐᓱᓂ ᓄᓇᓕᓐᓂ ᐱᒍᑦᔨᐅᑎᑎᒍᑦ ᒪᑯᐊ ᐱᓪᓗᒋᑦ, ᐃᓱᒪᓕᕆᓂᖅ ᐃᓄᓕᕆᓂᖅ, ᐅᐃᕆᓯᒪᐅᑎᖃᕐᓂᖅ 
ᐱᓗᑲᐅᑎᓂᕐᓗ, ᑲᒪᒍᑎᑦᓴᖃᕐᓱᓂᓗ ᐃᓅᓯᐅᑉ ᑭᐱᔭᐅᑐᐃᓐᓇᑌᓕᒍᑎᑦᓴᖏᓐᓂᒃ. ᐊᕐᕌᒍᑕᒫᑦ, ᐊᒥᓱᒻᒪᕆᐊᓗᐃᑦ 
ᐃᓅᖃᑎᒌᑦ ᐱᕙᓪᓕᖁᑎᖃᕐᓯᒪᕗᑦ ᑕᒪᒃᑯᐊ ᐱᒍᑦᔨᐅᑏᑦ ᓇᓪᓕᖏᓐᓂᒃ ᐃᓘᓐᓇᖏᓐᓂᓘᓐᓃᑦ.     

ᓴᕿᔪᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨ 

ᓄᓇᕕᒻᒥ ᐊᓐᓂᐊᓂᓕᕆᓂᕐᒧᓗ ᐃᓄᓕᕆᓂᕐᒧᓗ ᐱᒍᑦᔨᒍᑏᑦ ᐃᓚᖃᓲᑦ ᓄᓇᕕᒻᒥ ᐃᓗᓯᓕᕆᔩᑦ 
 

– 30 – 
 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᒣᑦᑑᕗᑦ: 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ ᓄᐃᑕᐅᓚᐅᕐᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᒧᑦ ᑲᒪᒋᔭᑦᓴᖃᕐᓱᑎᒃ ᑯᐯᓕᒫᑲᓵᑦᓯᐊᒥᒃ 55 ᐃᑳᖓᔫᑉ ᖁᓛᓃᑦᑐᒥᒃ ᐱᒍᑦᔨᓱᑎᒃ ᐃᓗᓯᓕᕆᓂᕐᒥᒃ 

ᐃᓄᓕᕆᓂᕐᒥᓗ ᐱᒍᑦᔨᐅᑎᑎᒍᑦ ᓄᓇᓕᓐᓂ ᖁᓕᓪᓗ ᓯᑕᒪᓪᓗᓂ ᓄᓇᖃᕐᑐᓂᒃ.   
 

 
 
 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ (NRBHSS) 
 
ᑐᑭᓯᒋᐊᕐᑐᕕᑦᓴᖅ: Yentl Béliard-Joseph 
 ᑐᓴᕋᑦᓴᓕᕆᓂᕐᒥᒃ ᐊᑕᐅᑦᓯᑰᕐᑎᓯᔨᖓ,  ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

yentl.beliard-joseph.rr17@ssss.gouv.qc.ca  
 ᐅᖄᓚᐅᑎᖓ: 438.969.0554 

